
Müxtəlif ölkələrin prezidentləri, 
baş nazirləri, iş adamları, eləcə də 
dünyanın tanınmış şəxsləri üçün 
Davos İqtisadi Forumu bir tribuna 
rolunu oynayır. Forumda qəbul 
edilən qərarlar tövsiyə xarak-
teri daşıyır. Burada beynəlxalq 
aləmdə ciddi narahatlıq doğuran 
məsələlər, müxtəlif ölkələrdən in-
vestisiyaların cəlb olunması, iqti-
sadi vəziyyət, ayrı-ayrı dövlətlərin 
potensialı müzakirə olunur. 

Yeri gəlmişkən, qlobal 
vəziyyətin iqtisadi inkişaf və sosial 
tərəqqi məsələlərinin həllində 
dünya birliyinə kömək göstərmək 
yolu ilə yaxşılaşdırılması Da-
vos İqtisadi Forumunun başlıca 
məqsədi elan edilib. Buna görə 
də Davos İqtisadi Forumu qlobal 
inkişafın mühüm problemlərinin 
müzakirəsində, dünya birliyinin 
işgüzar, siyasi, intellektual liderləri 
arasında tərəfdaşlığın inkişafında 
önəmli rol oynayır. 

Dövlətimizin başçısı cənab 
İlham Əliyev artıq 14-cü dəfədir 
ki, iştirak etdiyi Davos İqtisadi 
Forumunda indiyədək dünyanın 
aparıcı iş adamları ilə görüşüb, 
onlarda ölkəmizin iqtisadi imkanla-
rı barədə aydın, obyektiv təsəvvür 
yaradıb, Azərbaycanda həyata 
keçirilən iqtisadi islahatların uğurlu 
nəticələrini dünyaya çatdırıb. 
Bütün bunların nəticəsində isə 
ölkəmizə investisiya qoyuluşu, 
yeni texnologiyaların gətirilməsi 
prosesi sürətlənib. 

Burada ölkəmiz üçün maraq 
doğuran bir məqama da diqqət 
yetirmək istərdik. Bir neçə gün 
bundan əvvəl Davos İqtisadi Foru-
munun rəsmi saytında Prezident 
İlham Əliyevin “Azərbaycanın 
vahid və dayanıqlı dünyada rolu” 
sərlövhəli məqaləsi yerləşdirilib. 
Həmin məqalədə oxuyuruq: 
“Mən 2007-ci ildən başlayaraq 
artıq 14-cü dəfədir ki, Davosda 
bu forumun İllik Toplantısında 
iştirak edəcəyəm. Dünya İqtisadi 
Forumu Azərbaycan reallıqlarını 
beynəlxalq ictimaiyyətə təqdim 
etmək üçün gözəl bir platforma 
olmaqla yanaşı, dünyada baş 
verən iqtisadi meyillər haqqında 
dolğun məlumat əldə etməyə 

imkan yaradır. Bu, bizə islahatları 
davamlı şəkildə aparmağa, ölkəyə 
xarici investisiyaları cəlb etməyə 
imkan verir”.

Dövlətimizin başçısı 
məqalədə daha sonra bildirib ki, 
Azərbaycanda gerçəkləşdirilən 

islahatlar nəticəsində 2007-ci ilin 
əvvəli ilə müqayisədə 2019-cu 
ildə ölkə iqtisadiyyatının həcmi 
80 faiz, o cümlədən qeyri-neft 
sektorunun həcmi 2,1 dəfə, 
strateji valyuta ehtiyatları 13 dəfə 
artıb, ölkədə yoxsulluq səviyyəsi 
4 dəfədən çox, işsizlik səviyyəsi 
isə əhəmiyyətli dərəcədə aza-
laraq 4,9 faizə çatıb. Bu dövrdə 
respublikamız iki dəfə “Doing 
Business 2009” və “Doing 

Business 2019” hesabatlarında 
dünyanın lider islahatçı ölkəsi 
olaraq tanınıb.

Məqalədə, həmçinin diqqətə 
çatdırılır ki, 2007-ci ildən keçən 
dövr ərzində ölkəmizə 111 mil-
yard ABŞ dollarından çox xarici 

investisiya cəlb olunub ki, bu da 
iqtisadiyyatın bütün sahələrində 
irəliləyişləri təmin edib. Nəticə 
etibarilə, Davos İqtisadi Forumu-
nun açıqladığı “Qlobal Rəqabətlilik 
Hesabatı”nda Azərbaycanın 
mövqeyi 2006-2007-ci ildə 64-cü 
yerdə idisə, 2017-2018-ci ildə 
137 ölkə arasında 35-ci yerə 
qədər yüksəlməklə, 2019-cu 
ildə “Əhalinin elektrik təchizatı 
səviyyəsi” üzrə dünyada 2-ci yer 

tutan ölkələr sırasında, “Hökumət 
tənzimləməsinin yükü” və “Əcnəbi 
işçilərin işə qəbulunun asanlığı” 
üzrə 3-cü yerdə, “Hökumətin 
dəyişməyə cavabdehliyi” üzrə 
5-ci yerdə, “Biznesə başlama 
üçün tələb olunan günlərin sayı” 

üzrə 8-ci yerdə, “Hökumətin 
uzunmüddətli strategiyası” üzrə 
isə 10-cu yerdə qərarlaşıb.

“Azərbaycanın vahid və da-
yanıqlı dünyada rolu” sərlövhəli 
məqalədə, eyni zamanda, qeyd 
edilir ki, 2019-cu ildə nəqliyyatın 
ayrı-ayrı sahələri üzrə “Qlobal 
Rəqabətlilik Hesabatı”nda ölkəmiz 
ön yerlərdə qərarlaşıb. Bu, 
nəqliyyat və yol infrastrukturunun 
əhəmiyyətli inkişafı, həmçinin 

sözügedən istiqamətdə xarici və 
yerli investisiyalardan səmərəli 
istifadə edilməsi, əməkdaşlığa mü-
hüm önəm verilməsi ilə mümkün 
olub. 

Məqalədə yuxarıda sadala-
nanlarla yanaşı, Azərbaycanda 
ekoloji tarazlığın qorunub sax-
lanılması, yerli və beynəlxalq 
daşımaların idarə olunmasının 
təkmilləşdirilməsi, o cümlədən 
təhlükəsizliyin yüksək səviyyədə 
təmin edilməsi məqsədilə “Ağıl-
lı şəhər” konsepsiyasına start 
verilməsi, ölkəmizin Avropanın 
enerji təminatında fəal iştirak 
etməsi, Cənub Qaz Dəhlizi 
layihəsinin reallaşmasına nail 
olması kimi məsələlərə toxunu-
lub. Bildirilib ki, 2014-cü ildən 
başlayaraq dünya bazarlarında 

neftin qiymətinin kəskin aşağı 
düşməsi ölkəmizdə iqtisadiyyatın 
şaxələndirilməsi və qeyri-neft 
sektorunun inkişafı istiqamətində 
aparılan islahatları daha da 
sürətləndirib. 2016-cı ildə Milli 
iqtisadiyyat və iqtisadiyyatın 
əsas sektorları üzrə strateji yol 
xəritələri qəbul edilib, struktur və 
kadr islahatları həyata keçirilib, 
ölkədə biznes mühitinin yax-
şılaşması üçün ciddi addımlar 
atılıb. Nəticədə, Azərbaycan 

“Doing Business 2020” hesabatı 
üzrə dünyada 191 ölkə arasın-
da 34-cü yerdə qərarlaşmaqla, 
“Kreditin əlçatanlığı” üzrə 1-ci yeri, 
“Biznesə başlama” üzrə 9-cu yeri, 
“Müqavilələrin icrası” üzrə isə 28-
ci yeri tutub.

Azərbaycan Prezidenti ənənəvi 
Davos İqtisadi Forumuna hər 
zaman mühüm önəm verib, forum 
çərçivəsində keçirdiyi görüşlərdə 
ölkəmizin regionda həlledici 

mövqeyə malik aparıcı dövlət 
kimi tanınmasında əhəmiyyətli 
rol oynayan məqamlara toxunub. 
Respublikamızın vaxtilə xarici 
yardımlara, investisiyalara ehtiyacı 
olan ölkədən sərmayə ixracatçı-
sına çevrilməsini diqqətə çatdırıb. 
Bildirib ki, son illər dövlətimiz 
qarşıya qoyulan bir çox vəzifələrin 
həllinə nail olub, respublikamızın 
regional və qlobal əhəmiyyəti, eti-
mad səviyyəsi xeyli yüksəlib, regi-
onal və qlobal enerji təhlükəsizliyi 
sahəsində mövqelərimiz, milli iq-
tisadiyyatımızın rəqabətədavamlı 
xarakteri güclənib, əhalinin sosial 
rifahı nəzərəçarpacaq səviyyədə 
yaxşılaşıb.

Prezident İlham Əliyev Davos-
da keçirilən gürüşlər zamanı etdiyi 
çıxışlarda, verdiyi müsahibələrdə 

təkcə mövcud iqtisadi potensialı-
mız haqda deyil, eyni zamanda, 
Azərbaycanın ayrılmaz hissəsi 
olan Dağlıq Qarabağın işğalı ilə 
ölkə iqtisadiyyatına vurulmuş 
ziyanla bağlı da iştirakçıları ətraflı 
şəkildə məlumatlandırıb. 

Ümumiyyətlə, dünyanın ən 
böyük iqtisadi platforması sa-
yılan Davos İqtisadi Forumu 
Azərbaycan üçün həm post-neft 
ölkəsi, həm də həqiqətlərimizin 
dünyaya çatdırılması baxımından 
hər zaman mühüm önəm daşıyıb. 
Forumda Azərbaycan brendinin 
dünyaya tanıdılması, qeyri-neft 
sektorunun inkişafı ilə bağlı obyek-
tiv məlumatların çatdırılması qarşı-
da prioritet vəzifə kimi durub. 

Yeri gəlmişkən, Azərbaycan ilə 
Dünya İqtisadi Forumu arasında 
səmərəli əməkdaşlıq əlaqələri 
qurulub. Bu əməkdaşlıq adıçəkilən 
forumun dünya ölkələrində 
vəziyyətin yaxşılaşdırılması ilə 

bağlı məqsədlərinə tam uyğun 
şəkildə reallaşıb. 

Son illərdə Azərbaycanda 
təhlükəsizliyin təmini və sa-
bitliyin bərqərar olunması 
istiqamətində mühüm tədbirlər 
görülüb. Ölkəmizin yerləşdiyi 
coğrafi məkanın əhəmiyyəti 
nəzərə alınaraq, iri transmilli 
layihələrin, o cümlədən Şimal-
Cənub, Şərq-Qərb nəqliyyat 
və digər layihələrin uğurla 
reallaşması diqqət mərkəzində 
saxlanılıb. Prezident İlham 
Əliyevin rəhbərliyi ilə ölkəmizdə 
gedən inkişaf prosesləri daha 
da sürətlənib, Azərbaycan yeni 
inkişaf mərhələsinə daxil olub və 
iqtisadiyyatın, həmçinin ixracatın 
şaxələndirilməsi istiqamətində 
təsirli tədbirlər həyata keçirilib. 

Ekspertlərin fikrincə,  Prezident 
İlham Əliyevin Davos İqtisa-
di Forumunda iştirak etməsi 
Azərbaycana bir sıra üstünlüklər 
qazandırır. Başqa sözlə, bu forum 
Azərbaycanda həyata keçirilən 
iqtisadi islahatların yaratdığı 
yeni imkanları dünyaya çatdırır, 
respublikamıza investisiyaların və 
texnologiyaların axınına zəmin ya-
radır, dünyanın aparıcı iş adamları 
ilə birbaşa ünsiyyəti gücləndirir, 
bununla da onların ölkəmizə olan 
marağını daha da artırır. Dünyanın 
aparıcı şirkətləri, qlobal iqtisadiy-
yatın trendlərini müəyyən edənlər 
fərdi qaydada Azərbaycan iqtisa-
diyyatının vəziyyətini öyrənirlər. 
Ümumiyyətlə, ölkəmizə investorla-
rın cəlb edilməsi, respublikamızın 
iqtisadi potensialının təbliğ olun-
ması baxımından forum olduqca 
əhəmiyyətlidir.

Vaqif BAYRAMOV, “Xalq qəzeti”

Lev Spivak: Azərbaycanda parlament 
seçkilərinə hazırlıq yüksək səviyyədədir

Bildirək ki, builki seçkilərin əvvəlkilərlə 
müqayisədə daha gərgin keçəcəyi gözlənilir. 
Bunu deputat mandatı uğrunda mübarizəyə 
qoşulanların sayı da təsdiqləyir. Mərkəzi Seçki 
Komissiyasının sədri Məzahir Pənahov seçkiyə 
qatılmış namizədlər barəsində kütləvi informasiya 
vasitələrinin suallarını cavablandırarkən deyib 
ki, 2020-ci il 9 fevral parlament seçkilərində 
iştirak etmək üçün indiyə qədər 2431 nəfər 
müraciət edib: “Müraciət edən şəxslərin 2 min 
358 nəfərinin namizədliyinin irəli sürülməsi 
təsdiqlənib. Onlardan 2 min 247 nəfər imza 
vərəqələrini artıq götürüb, 1774 nəfəri imza 
vərəqələrini qaytarıb. İndiyədək 1560 
nəfərin deputatlığa namizədliyi qeydə 
alınıb”.

MSK sədri deyib ki, indiyə qədər 23 
min 423 yerli müşahidəçi qeydiyyatdan 
keçib. Onlardan 22 min 746 -sı dairə seçki 
komissiyalarında, 677 müşahidəçi isə 
MSK-da qeydiyyatdan keçib. Hazırda bu 
proses davam edir.

Bu vaxta qədər daxil olan şikayətlərlə 
əlaqədar sualı cavablandıran MSK sədri 
bu sahədə də ciddi problemin olmadı-
ğını və mübahisə doğuran məsələlərin 
əksəriyyətinin dərhal həll olunduğunu 
deyib. 

Göründüyü kimi, Azərbaycan xalqının 
iradəsini əks etdirən seçkilərin ölkəmizdə demok-
ratik, hüquqi dövlət quruculuğu prosesində artıq 
dönməz xarakter aldığı öz təsdiqini tapıb. Axı, hər 
bir müasir demokratik dövlətin siyasi həyatında 
seçkilər mühüm rol oynayır. Məhz seçkilər 
vasitəsilə vətəndaşların siyasi hüquqları həyata 
keçirilir, ölkə ərazisində sabitlik və cəmiyyətin 
hakimiyyət orqanlarına etimadı təmin olunur. 
İndiyədək ölkəmizdə keçirilən seçkiləri izləyən 
beynəlxalq müşahidəçilərin rəyləri də bunu 
təsdiqləyir. Builki seçkilərə qatılmış iddiaçıların 
sayı da təsdiqləyir ki, ölkə vətəndaşlarının siyasi 
düşüncə tərzi və seçki mədəniyyəti əvvəlki illərlə 
müqayisədə xeyli yüksəlib. Təbii ki, bu uğurların 
təmin olunmasında dövlət başçısının siyasi iradəsi 
mühüm əhəmiyyət kəsb edir. 

Hazırda seçki prosesinə hazırlıq işlərinin 
gedişi ilə tanış olan beynəlxalq müşahidəçilər 
də qarşıdan gələn seçkilərin yüksək səviyyədə 
keçiriləcəyinə mühüm zəmin yaradıldığı-
nı bildirirlər. Bunu, hazırlıq işlərinin qanun 
çərçivəsində aparılması, siyasi mövqeyindən asılı 

olmayaraq, hər bir namizədə bərabərhüquqlu 
şəraitin yaradılması və zəngin qanunvericilik 
bazasının olması ilə əlaqələndirirlər. 

Beynəlxalq müşahidəçilər də seçkilərin 
aşkarlıq şəraitində keçiriləcəyinə əminliklərini 
bildiriblər. Ölkədə aparılan köklü islahatların 
yeni parlamentin formalaşacağında mühüm rol 
oynayacağını deyən beynəlxalq ekspertlər son 
illər ölkəmizdə gənc və təhsilli kadrların dövlət 
idarəçiliyinə cəlb olunmasını, bunun parlament 
seçkilərinə qatılan namizədlər arasında da büruzə 
verdiyni yüksək qiymətləndiriblər. Bunun ölkənin 
daha da inkişafı üçün çox əhəmiyyətli olduğunu 

vurğulayan Azərbaycan – İsrail (Azİz) Beynəlxalq 
Assosiasiyasının baş direktoru, politoloq Lev 
Spivak da diqqətə çatdırıb. O, formalaşacaq par-
lamentin də ölkədəki yeniliklərə uyğun olacağına 
əminliyini bildirib. Onun sözlərinə görə, deputat-
lığa namizədlər arasında kifayət qədər bacarıqlı 
və intellektli mütəxəssislər var.

Azərbaycanda keçirilən seçkilərdə ikinci 
dəfədir ki, müşahidəçi qismində iştirak etdiyini 
diqqətə çatdıran Lev Spivak hər iki seçkinin 
yüksək səviyyədə keçirildiyini bildirdi. Dedi ki, 
onunla birlikdə seçkiləri müşahidə edən Knes-
set deputatları da seçkilərin texniki təchizatı 
və səviyyəsindən razı qalıblar. O, əminliklə 
deyib ki, bu parlament seçkiləri də ən yüksək 
səviyyədə keçiriləcək. Bunu seçki prosesinə 
hazırlıq işlərinin yüksək səviyyədə aparılması ilə 
əlaqələndirib. 

Parlament seçkilərinin beynəlxalq standartlar 
səviyyəsində keçirilməsi üçün bütün imkanlardan 
istifadə edilir. 

Əliqismət BƏDƏLOV, 
“Xalq qəzeti”

MDB Müşahidə Missiyasının 
nümayəndə heyəti ilə görüş

Yanvarın 19-da Mərkəzi Seçki 
Komissiyasının (MSK) 
sədri Məzahir Pənahov 

fevralın 9-da Milli Məclisə 
keçiriləcək seçkiləri izləmək 
üçün Azərbaycanda səfərdə olan 
Müstəqil Dövlətlər Birliyinin (MDB) 
İcraiyyə Komitəsi sədrinin birinci 
müavini Viktor Quminski və MDB 
Müşahidə Missiyasının nümayəndə 
heyəti ilə görüşüb.

Ölkəmizdə keçirilən seçki prosesi-
nin müşahidəsində daim yaxından iş-
tirak edən MDB nümayəndə heyətini 
salamlayan sədr Məzahir Pənahov 
parlament seçkiləri ərəfəsində MSK-
da keçirilən görüşdən məmnunluğunu 
bildirib. M.Pənahov seçki öncəsi 
proseslə bağlı məlumat verib. MSK 
sədri, həmçinin Dairə və məntəqə 

seçki komissiyalarında aparılan 
hazırlıq işləri ilə bağlı qonaqları 
məlumatlandırıb. Sədr əlavə edib ki, 
1000 məntəqədə veb-kameralar qu-
raşdırılması istiqamətində işlər aparı-
lır. Bundan başqa yerli və beynəlxalq 
müşahidəçilər qeydə alınıb.

Səmimi qəbula görə 
minnətdarlığını bildirən nümayəndə 
heyətinin rəhbəri Viktor Qumins-
ki MDB İcraiyyə Komitəsinin sədri 
Sergey Lebedevin salamlarını 
çatdırıb. Qonaq qeyd edib ki, on-
lar Azərbaycanda keçirilən seçki 
prosesini daima müşahidə edirlər. 
V.Quminski əlavə edib ki, ölkəmiz bu 
sahədə böyük təcrübə qazanıb.

Bundan başqa görüş 
çərçivəsində, həmçinin seçkilərlə 
bağlı müxtəlif sahələrdə qarşı-
lıqlı, faydalı əməkdaşlığın inkişaf 
perspektivləri və maraq doğuran digər 
məsələlər ətrafında fikir mübadiləsi 
aparıblar.

AZƏRTAC

Fevralın 9-da keçiriləcək parlament  
seçkiləri ilə əlaqədar 17 saylı  Yasamal III 
seçki dairəsinin 13-cü seçki məntəqəsində  
hazırlıq işləri yüksək səviyyədə aparılır. 
Bu barədə  məntəqə seçki komissiyasının 
sədri Lalə Məmmədova məlumat verdi:

– Ötən ilin sonunda  bələdiyyə seçkilərini  
uğurla başa çatdırdıqdan bir neçə gün 
sonra daha bir mühüm siyasi  kampaniya-
ya -- parlament seçkilərinə  hazırlığa start 
verildi. Növbəti seçkilərə hazırlıq işlərində 
elə bir problem və  çətinliklə  qarşılaşmadıq. 
Çünki ölkəmiz seçkilərdən yenicə ayrılıb. 
Ona görə də artıq növbəti seçkilərə  hazırıq. 
Məntəqəmizdə səs verəcək 1218 seçicinin 
siyahısı tam dəqiqləşdirilib. İlk dəfə səs 
verəcək seçicilər artıq müəyyənləşdirilib 
və onlarla görüşüb söhbət aparmağı plan-
laşdırmışıq.  Deputat mandatı uğrunda 
mübarizə aparacaq  namizədlərin  hər biri 
üçün bərabərhüquqlu şərait yaradılıb. Onlar 
seçki məntəqəsinin yaxınlığında quraşdırıl-
mış dəmir lövhələrdə öz şəkillərini və platfor-
malarını yerləşdiriblər. Seçicilərlə görüşlərə 

gəlincə, Mərkəzi Seçki Komissiyası müvafiq 
icra hakimiyyəti orqanı ilə razılaşdıraraq 
qapalı və açıq yerlər müəyyənləşdirib. 
Namizədlərin həmin ərazilərdə seçiciləri ilə 
görüşməsi üçün heç bir problem yoxdur. 
Artıq həmin ərazilərdə görüşlər keçirilir.  

Seçki məntəqəsinin zəruri  ləvazimatlarla 
təmin olunması barədə məlumat verən  
L.Məmmədova dedi ki, bu sahədə də heç 
bir problemimiz yoxdur: “Rəhbərlik etdiyim 
seçki məntəqəsi bütün lazımi avadan-
lıqlarla təchiz olunub. Barmaqların gözə 
görünməyən mürəkkəblə işarələnməsi üçün 
lazımi vasitələri də almışıq. Mərkəzi Seçki 
Komissiyası tərəfindən hazırlanmış təlimat, 
əyani vəsait və  məlumat kitabçaları ilə təmin 
olunmuşuq. Onu da qeyd edim ki, həmin 
təlimat və kitabçaların məntəqə seçki komis-
siyası üzvlərinə böyük köməyi dəyir. Yerli 
müşahidəçilərin seçkinin gedişini  izləmələri 
üçün  də əlverişli şərait yaradılıb. Bir sözlə, 
parlament seçkilərinə tam hazırıq. Əminəm 
ki,qarşıdakı seçkiləri də Seçki Məcəlləsinin 
və digər qanunvericilik aktlarının tələblərinə 
uyğun şəkildə keçirməklə bu sahədə zəngin 
təcrübəmizin olduğunu bir daha nümayiş 
etdirəcəyik”.

Əliqismət BƏDƏLOV, 
“Xalq qəzeti”

Nümayəndə heyəti Bakıda Milli Məclisin Sədri, eləcə də 
Azərbaycanın AŞ PA-dakı nümayəndə heyəti, parlamentdə 
təmsil olunan və təmsil olunmayan partiyaların liderləri və 
nümayəndələri ilə görüşəcək.

Bundan başqa, Mərkəzi Seçki Komissiyasının sədri 
və üzvləri, KİV nümayəndələri, vətəndaş cəmiyyəti və 
beynəlxalq ictimaiyyət nümayəndələri ilə danışıqlar planlaş-
dırılır.

Qeyd edək ki, AŞ PA nümayəndə heyəti Azərbaycana 
tam tərkibdə fevralın 9-da seçkiləri müşahidə etmək üçün 
səfər edəcək.

“Xalq qəzeti”

Davos İqtisadi Forumu Azərbaycanın uğurlarının 
bütün dünyaya tanıdılmasında önəmli rol oynayır 

Dünən İsveçrənin Davos şəhərində 50-ci Dünya İqtisadi Forumu (WEF) işə 
başlayıb. “Birgə və davamlı dünyanın maraqlı tərəfləri” mövzusunda keçirilən 
foruma 117 ölkədən 2 mindən çox siyasətçi, akademik, iş adamı və qeyri-
hökumət təşkilatlarının nümayəndəsi qatılıb. Forum çərçivəsində 400-dən çox 

açıq və qapalı iclas keçirilməsi nəzərdə tutulub. Forumda hər il bir sıra mühüm qlobal 
problemlər, siyasi, geosiyasi və təhlükəsizliklə bağlı əhəmiyyətli məsələlər müzakirə 
olunur. Xatırladaq ki, əsası 1971-ci ildə isveçrəli professor Klaus Şvab tərəfindən 
qoyulan və qərargahı Cenevrədə yerləşən Davos İqtisadi Forumu dünyada ən böyük 
beynəlxalq qeyri-hökumət təşkilatıdır. 

Bu il fevralın 9-na təyin edilmiş parlament 
seçkilərinə hazırlıq davam edir. Mərkəzi Seç-
ki Komissiyasından verilən məlumata görə, 
seçkilərlə əlaqədar müxtəlif seçki subyektlərinin 
maarifləndirilməsi layihəsi çərçivəsində artıq bir 
neçə kitabça nəşr edilib. Bunlar kütləvi informasiya 
vasitələrinin nümayəndələri, polis əməkdaşları və 
müşahidəçilər üçün yaddaş kitabçalarıdır. Seçki 
Məcəlləsi və Mərkəzi Seçki Komissiyasının təsdiq et-
diyi normativ xarakterli hüquqi aktlar əsasında hazır-
lanmış yaddaş kitabçalarında KİV nümayəndələrinin, 
polis əməkdaşlarının və müşahidəçilərin seçkilər 
dövründəki fəaliyyəti, hüquq və vəzifələri haqqında 
ətraflı məlumat öz əksini tapıb. 

Seçki Məcəlləsinin 
bütün tələblərinə 

əməl edilir 

AŞ PA nümayəndə heyəti bu 
gün  Azərbaycana gələcək

Avropa Şurası Parla-
ment Assambleyasının 
(AŞ PA) nümayəndə 
heyəti parlament seçkiləri 
ərəfəsində – 2020-ci il 
yanvarın 22-23-də seçki 
kampaniyası və siyasi 
mühitin dəyərləndirilməsi 
məqsədilə Azərbaycana 
səfər edəcək.

22 yanvar 2020-ci il, çərşənbə6


